Яхъя Шәйхетдиновны Тойгелде халкы ике мәктәп төзегән тынгысыз җитәкче буларак хөрмәт итә.

     Яхъя абый 1919 елның 29 маенда Тойгелде авылында туа. Минзәлә педучилищесын тәмамлаганнан соң, 1939-1940 уку елында Тымытык районы Урсай авылы мәктәбенә эшкә килә. 1940 елның маенда Кызыл Армия сафларына алына.Немец-фашист илбасарларына каршы көрәштә катнаша. Яраланып кайтканнан соң, 1943-45 елларда Тойгелде мәктәбендә военрук булып эшли. 1945-49 елларда физкультура укыта. 1949 елдан 1983 елга чаклы мәктәп директоры булып эшли. Бер үк вакытта 1949 елдан 1957 елга кадәр "Кызыл сабанчы" колхозында партия оешмасы секретаре вазыйфасын башкара. 1957 елдан 1965 елга кадәр "Михайловка" совхозының Тойгелде бүлекчәсендә партия оешмасы секретаре, пропагандист эшен алып бара. 1966 елдан 1983 елга кадәр "Трудовик" совхозының партия оешмасы секретаре.

  Бүләкләре: "Бөек Ватан сугышында Германияне җиңгән өчен", "Батырлык өчен", "Ленинның тууына 100 ел тулуы уңаеннан фидакарь хезмәт өчен", һәм Бөек Җинүнең 20, 25, 30 еллыклары һәм СССР Хәрби көчләренең 50, 60 еллыклары уңаеннан бирелгән медальләр.

 Почет билгесе ордены кавалеры. Халык мәгарифе отличнигы, хезмәт ветераны. Мәгариф министрлыгының күпсанлы Мактау грамоталары  белән бүләкләнгән.

